
CUMUNU DE DOLIANOVA

PROVÌNTZIA DE CASTEDDU
PRATZA BRIGATA SASSARI

UFÍTZIU URBANISTICU MANUTENTIVU
VERBALI DE RIUNIONI DE SU CONTZILLU CUMUNALI
Riunioni Straordinària. Urgenti in Prima convocatzioni
Riunioni Pùblica

N. 61 de su 17-12-12

OGETU: APROVATZIONI DE SU PRANU DE ATZIONI PO S'ENERGIA SOSTENIBILI
DE SA "COMUNIDADI PIONIERA DE SU PARTIOLLA" E DE SU DOCUMENTU DE
ANALISI  ECONÒMICA E FINANTZIARIA DE IS PROGETUS DE INVESTIMENTU
("AZIONI CALDE)

S'annu duamillaedoxi, su dexaseti de su mesi de Idas a is 15:00, in su Cumunu de
Dolianova e in sa Sala po msu Contzillu Cumunali;

Cunvocau cun is avisus giustus, su Contzillu Cumunali s’est atobiau  in is pessonas de is sennoris chi sighint:

LACONI ROSANNA( P)

CARA ELISABETTA (P)
ZUDDAS SERGIO ( P) 
PUSCEDDU GILLA( P)
PIRAS IVAN (P) 
CARA CLAUDIO (P)
LOI PIERLUIGI (P)

USAI RICCIOTTI (P)
MURA RENATA (A) 
FERRARI PAOLO (P)
RUBIU FABRIZIO (P) 
LEPORI MARCO (P)
CABBOI EMANUELE (P) 
MELONI ANGELO (P)
URAS ROBERTA (P) 
PERRA MARISTELLA (P)
MURGIA MARIA CRISTINA (P)
In totu  funt  n. 16 e ndi mancat n. 1

Partecipat a sa riunioni, po fàiri is funtzionis de s’art. 97, coma 4, lìtera a), de su D.Lgs. n.267/2000, su Segretàriu Cumunali Dr. UNGARO GUELFO
Pigat sa presidèntzia sa dr. LACONI ROSANNA in calidadi de SÍNDIGU chi, averiguau  su nùmeru legali de is chi nci funt po pòdiri delibèrai cun balididadi, decrarat  oberta sa riunioni.  
Benint nomenaus scrutadoris is Sennoris:
DELÌBERA DE SU CONTZILLU n.61 de su 17-12-2012 CUMUNU DE DOLIANOVA

SU SÍNDIGU
TZERRIADA TORRA  sa delìbera de C.C. n. 34 de su 14.09.2011, innui si disponiat s’adesioni a su Patu de is Sìndigus e si donaiat mandau a su Sìndigu po dda sotoscriri;

TZERRIADA TORRA sa delìbera de C.C. n. 35 de su 16.09.2011, innui si stabiliat de aderiri a sa manifestatzioni de interessu a partecipai, in s’àmbitu de su programa “Smart City – Cumunus in classi A”, a percussus de acumpangiamentu po su Svilupu de is Pranus de Atzioni po s’Energia Sustenibili, de innui a su relativu avisu pùblicu de sa R.A.S., e de partecipai a custa manifestatzioni de interessu in forma acomunada e in calidadi de Cumunu capufila cun is Cumunus de Barrali, Donori, Serdiana e Soléminis;

DONAU ATU  ca s’acomunada est istétia insèria in manera ùtili in sa graduatòria e est risultada,  duncas, destinatària de is mìsuras de acumpangiamentu e tutoràgiu po su svilupu de is Pranus de Atzioni po s’Energia Sustenibili, spartzias de sa R.A.S. in s’àmbitu de su programa  “Smart City –Cumunus in classi A”;

BISTU  su protocollu de acòrdiu fatu su 23.04.2012 intra sa R.A.S. e su Cumunu de Dolianova, in calidadi de Cumunu capufila de s’acomunada, innui si regulaiant is raportus e is òbligus de totus in s’àmbitu de sa spartziada de sa R.A.S. de is mìsuras de acumpangiamentu a sa redatzioni de su Pranu de is Atzionis po s’Energia Sustenibili;
BISTU, in particolari, ca custu protocollu de acòrdiu fissaiat in seti mesis s’acabada po sa presentada a sa RAS de su PAES svilupau de s’acomunamentu e ca custu tèrmini, a primitziu scadiat su 23.11.2012, est istétiu prorògau a su  20.12.2012 de sa RAS;

BISTA sa deliberatzioni de su Contzillu Cumunali de Soléminis n. 30 de su 03.10.2012,  mandat a su Cumunu de Dolianova cun nota prot. 4182 de su 04.10.2012, innui s’Aministratrzioni de Soléminis deliberaiat sa volontadi “ de no fàiri parti de su PAES de àrea cun s’associatzioni de is Cumunus e de annullai sa delìbera C.C. n. 41 de su 29.08.2011, innui si stabiliat de aderiri a sa manifestatzioni de interessu a partecipai a percursus de acumpangiamentu po su svilupu de Pranus de Atzioni po s’Energia Sustenibili, de innui a su relativu avisu pùblicu de sa RAS, e de partecipai a custa manifestatzioni de interessu in forma acomunada cun is Cumunus de Dolianova, Barrali, Donori e Serdiana”;

DONAU ATU ca po su chi est istétiu nau innantis, s’acomunamentu,  imoi est formau de cuatru Cumunus sceti, e aici est fatu: Cumunu de Dolianova (capufila), Cumunu de Barrali, Cumunu de Donori e Cumunu de Serdiana;
ATÉNDIU ca in sa deliberatzioni contzillari de innantis n. 60 de su 17.12.2012, aenti po ogetu:

“REVOCA DE SA DELÌBERA CONTZILLARI N. 45 DE SU 20.09.2012 - ADESIONI A SU
PATU DE IS SÍNDIGUS IN FORMA ACOMUNADA COMENTI "COMUNIDADI  PIONIERA DE SU PARTIOLLA" PO SA PRESENTADA DE UNU  PAES CUNGIUNTU:

INTEGRATZIONI A SA DELÍBERA CONTZILLARI  N. 34 DE SU 14.09.2011”, Assùmia in su cursu de custu atòbiu etotu, si est donau a s’acomunamentu de is Cumunus su nòmini de  “Cumunidadi Pioniera de su Partiolla”, cunformas a cantu emèrgiu in is atòbius tènnicus e is focus group fatus intra is sìndigus e is tènnicus de is Cumunus e is tutoris incarrìgaus de sa RAS;
TZERRIADA TORRA sa deliberatzioni nomenada innantis  n.60 de su 17.12.2012 innui si donaiat atu ca s’adesioni de su Cumunu de Dolianova a su Patu de is Sìndigus “ est de intendiri in FORMA ACOMUNADA COMENTI A “COMUNIDADI PIONIERA DE SU PARTIOLLA”, cumposta de su Cumunu de Dolianova (capufila), Cumunu de Barrali, Cumunu de Donori e Cumunu de Serdiana, po sa presentada de unu Pranu de Atzioni po s’Energia Sustenibili cungiuntu” e, ancora, cun deliberat de su Contzillu n.61 del 17-12-2012 su Cumunu de Dolianova donaiat mandau a su Sìndigu “ po sa sutascritzioni de su Patu de is Sìndigus in calidadi de cumponenti s’acomunada tzerriada “Comunidadi Pioniera de su Partiolla”, in sa forma previdia po s’ecercìtziu de sa nomenada optzioni 2, chi prevedit sa presentada de unu PAES cungiuntu”;
DONAU ATU, duncas, ca su Cumunu de Dolianova bolit esercitai s’optzioni 2 e presentai, impari a is Cumunus de Barrrali, Donori e Serdiana, a sa RAS e a su Covenant of Mayors

Unu Pranu  de Atzioni po s’Energia Sustenibili cungiuntu, balidu po totu su logu de s’acomunamentu, innui est istétiu donau su nòmini de “ Comunidadi Pioniera de su Partiolla”,
BIU su documentu “ Pranu de Atzioni po s’Energia Sustenibili de sa Cumunidadi Pioniera de su Partiolla”, fatu de is tutoris incarrigaus de sa RAS impari a is tènnicus de is ufìtzius cumunalis, segundu is inditus strategicus donaus de is Sìndigus insunterus de is atòbius tènnicus de is focus group fatus cun is tutoris etotu;
BIU su documentu de Analisi Econòmica e Finatziaria de is progetus de investimentu (“Azioni calde”) fatu de sa SFIRS, enti incarrigau de sa RAS po s’assistèntzia e su tutoràgiu econòmicu-finantziàriu in sa redatzioni de is PAES, torradas a portai is relatas asuba de sa sustenibilidadi econòmica de is atzionis pùblicas, programadas aintru de su PAES, capacis de si finantziai issas etotu;
BIU s’art. 16 de s’Avisu Pùblicu de sa RAS a riguardu sa manifestatzioni de interessu po is mìsuras de acumpangiamentu a su svilupu de is PAES in s’àmbitu de su programa regionali “Smart City – Cumunus in classi A”, chi prevedit, intra is motivus de bogadura, sa mancada sutascritzioni de parti de is Cumunus de s’impénniu a rispetai is règulas de informatzioni e publicidadi de is interventus e de s’impénniu a donai a sa RAS is inditus chi serbint  po su monitoràgiu;

ACHIRIU su pàreri asuba de sa regoladidadi tènnica de s’atu de parti de su Responsàbili de su Servìtziu cumpetenti a is sensus de s’art.49 de su D. Lgs 267/2000;
DONAU ATU  ca custa proposta no cumportat riflessus deretus o no deretus asuba de sa situatzioni econòmica-finantziària o asuba de su patrimòniu de s’enti e po custu, arremonendi s’art. 49, coma 1, de su D.L.gs. n. 267/2000 e modificas fatas a pustis, no serbit su pàreri in òrdini a sa reguladidadi contàbili;
PROPONIT
DE APROVAI, in calidadi de Cumunu cumponenti a capufila de s’acomunamentu de is cumunus tzerriada “ Comunidadi Pioniera de su Partiolla”, su “Pranu de Atzioni po s’Energia Sustenibili de sa Comunidadi Pioniera de su Partiolla”, cunténniu in su documentu etotu allègau a sa presenti po ndi fàiri parti integranti e sustantziali;

DE APROVAI, in calidadi de Cumunu cumponenti e capufila de s’agregatzioni de is cumunus tzerriada “Comunidadi Pioniera de su Partiolla”, su documentu de Analisi Econòmica e Finantziària de is progetus de investimentu (AZIONI CALDE), allègau a sa presenti po ndi fàiri parti integranti e sustantziali;

DE DONAI ATU ca, intamus, su documentu de Analisi Econòmica e Finantziària de is progetus de investimentu no est unu allègau de su PAES, ma rapresentat unu documentu distintu e autònomu chi acumpangiat su PAES etotu;
DE DONAI ATU ca su “Pranu de Atzioni po s’Energia Sustenibili de sa Comunidadi Pioniera de su Partiolla” e su documentu de Analisi Econòmica e Finantziària de is progetus de investimentu ant a depiri èssiri trasmìtius de su Cumunu capufila a sa RAS, Diretzioni Generali de sa Delìbera de Contzillu n.61 de su 17-12-2012 de su CUMUNU DE DOLIANOVA, Presidèntzia, Servìtziu po su Coordianamentu de is politicas in matèria de ridutzioni de CO2-
Green Economy, a intru e no a pustis su 20.12.2012, po pòdiri a rispetai s’òbligu impostu de su protocollu de acòrdiu fatu su 23.04.2012;
DE DONAI ATU ca su “ Pranu de Atzioni po s’Energia Sustenibili de sa Cumunidadi Pioniera de su Partiolla” at a depiri èssiri trasmìtiu de su Cumunu capufila  a su Covenant of Mayors 
a intru su 31.01.2013, cun carrigamentu de custu file asuba de su profilu de s’acomunamentu chi at a èssiri fatu aposta in su situ www.eumayors.eu, chi cuntenit is PAES fatus de is Cumunus chi dd’ant sutascritu cun su Patu de is Sìndigus;

DE IMPENNIAI su Cumunu de Dolianova a rispetai sa normativa cumunitària in matèria de informatzioni e publicidadi de is interventus cofinantziaus cun risorsas de su PO FESR 2007/2013;

DE IMPENNIAI su Cumunu de Dolianova a donai is datus chi serbint po monitòrai su finantziamentu, fìsicu e procedurali de is interventus cofinantziaus cun risorsas cumunitàrias gràtzias a su carrigamentu de is datus in su sistema de monitoràgiu regionali SMEC;
DE IMPENNIAI su Cumunu de Dolianova a donai a sa Regioni Autònoma de Sardinna is datus de monitoràgiu relativus a is risultaus de is interventus in tèrminis de ridutzioni de is emissionis de CO2;

DE DECRARAI, segundu s’arrexoni de s’urgèntzia cunnètia a su rispetu de sa scadèntzia po sa trasmissioni a sa RAS de su PRES, custa deliberatzioni eseguibili luegu a is sensus de s’art.134, coma 4, de su D.Lgs. 267/2000 “Testu Unicu de is Entis Localis”.
SU SÌNDIGU
F.to: LACONI ROSANNA

PÀRERIS DE REGOLADIDADI A IS SENSUS DE SU D.LGS. N. 267/2000, ART. 49

PÀRERI: Favorevoli in òrdini a sa Regoladidadi tènnica

Pàreri FAVOREVOLI
Data: 14-12-2012 Su Responsàbili de su Servìtziu
ING. SARDU MARIO

SU CONTZILLU CUMUNALI
INTÈNDIA sa relata introdutiva de su Sìndigu chi a pustis chi at a regordau ca sa cida passada at mostau su PAES in s’ocassioni de s’atòbiu congiuntu de is C.C. fatu in Donori, torrat gràtzias s’Ing.Sardu, s’Ing.Dessì e su Setori Urbanisticu chi ant traballau cun impénniu mannu e chentza de s’agiudu de genti de foras fata s’ecetzioni po is tutoris regionalis. (A is 15,23 insunterus de s’amostamentu de sa relata de su Sìndigu intrat su Contzilleri Zuddas: nci ddi funt n.15). Sighit  a  mostai su Pranu arregordendi ca s’obietivu postu de su Patu de is Sìndigus est cussu de sa ridutzioni, a intru su 2020, de su 20% de is emissionis de CO2; acinnat a prospetivas de ridutzioni contempladas de su Pranu chi si spingint fintzas a su 27%. In prus chistionat de is “Azioni Calde”, est a nai de cussas atzionis chi generant intròitus e chi in pràtiga si finantziant issas etotu e de atzionis “ Fredde” innui, invècias, at a tocai a agatai su finantziamentu.(A is 15,28, insunterus de sa relata de Sìndigu, intrat su Contzilleri Murgia: intantis is chi nci funt diventant n.16). A pustis si firmat asuba de is interventus ispecificus previdius po su Cumunu de Dolianova po su  “Car sharing”; sinnat s’importu de su coordinamentu de is interventus e de is atzionis cun cussas de sa c.d. ”àrea vasta” chi fait capu a Casteddu; ribadiscit candu amostau in s’ocassioni de sa riunioni cungiunta de is c.c., est a nai ca is criticidadis mannas essias a foras in meritu a su consumu energeticu funt agatadas torra in is consumus prìvaus; postu ca, intantis, su Cumunu no podit impòrriri mìsuras ridutivas a is privaus, sa bia at a  èssiri cussa de imperai totu una sèrie de initziativas  e atzionis in primu logu tendentis a sa sensibilitzazioni de is tzitadinus, ma sinnat ca, in analisi ùltima, sa stratègia at a dépiri fàiri leva asuba de sa cunvenièntzia econòmica po su privau de adotai scioberamentus apropriadus asuta de su profilu de is cunsumus energèticus; duncas s’Aministatzioni cumunali at a dépiri orientai s’atzioni sua concas initziativas comenti, po esèmpiu, sa formadura de unu elencu de professionistas dispostus  a praticai a is privaus pretzius vantagiosus po progetai interventus de cualificatzioni de is edifitzius a is finis de su rispàrmiu energèticu;  duncas si firmat asuba de su crono programa previdiu de su Pranu amostendi is atzionis e is interventus previdius comenti cussus de su fotovoltaicu asuba de is edifitzius pùblicus, is interventus asuba de is impiantus de illuminatzioni pùblica. Acabat esprimendi s’isperàntzia chi sa Regioni, in is annus benidoris, pongat su dinai chi serbint po s’ atuatzioni de su PAES.
SINNAUS po fueddai, asuba de pregunta de su Presidenti, is Contzilleris: 1.Meloni, 2.Cabboi, 3.Usai, 4.Rubiu;
Oberta s’arrexonada si registrant is interventus chi sighint torraus a portai a curtzu:
Meloni: narat chi est in favori a totu su chi portat cosas noas e duncas rispàrmiu a is tzitadinus.

Ponit innantis ca in s’ocasioni de sa riunioni congiunta de is Contzillus Cumunalis fata in Donori no nci fiat e duncas pregontat chi po fàiri is interventus su Cumunu at a dépiri pònniri risosas cosa sua e comenti in sustàntzia si at a finantziai su PAES;

Sìndigu: decrarat ca in sa parti de acabu de su Pranu s’agatat un’analisi finantziaria fata de sa SFIRS chi at classificau comenti ”bancabili” certas atzionis; s’analisi fata at determinau sa DELIBERA DE SU CONTZILLU n.61 de su 17-12-2012 CUMUNU DE DOLIANOVA innui ddoi est una seletzioni intra is interventus e is atzionis ipotitzadas poita certas funt istétias ritènnias finantziabilis e àteras no.
Meloni pregontat chi is interventus funt amortitzabilis;
Sìndigu decrarat de bòlliri trancuillitzai totus po su fatu ca s’ant a fàiri prèstidus sceti chi su patu de stabilidadi dd’at a permitiri. Intamis cunfidat asuba de totu in is fundus U.E. a prescìndiri de is atzionis de sa regioni: cun custa manera de biri si firmat pagu pagu asuba de is diferentis ainas finantziarias previdias de is normas. Afirmat ca is PAES no est po nudda unu lìburu de is bisus, ma unu Pranu pondèrau in is scioberamentus cosa sua;

Rubiu sinnat s’importu de sa pranificatzioni in su campu energèticu puru, gràtzias a cussa funt crarus is interventus chi si podint fàiri; acinnat a su potentziali svilupu de àteras econòmias; si firmat in su fatu ca, fintzas a oi, econòmias comenti a cussas de s’eolicu e de su fotovoltàicu funt istétias gèstias de impresas econòmicas mannas, ma funt istétias prus de àteru suportadas de is territòrius; invècias cun su PAES nci est sa possibilidadi de coinvòlgiri is popolatzionis. 
Acinnat a is corrispondentis interventus normativus de fàiri po su regolamentu edilitziu de allègai a su PUC nou aici de formulai ipòtesi de imperu de cantu previdiu de su PAES, donendi, ipotitzat, eventualis bonus in relatzioni a sa millioria de su bilànciu energeticu de is edifitzius;
Sìndigu afirmat ca sa sensibilitzazioni de is tzitadinus est sceti s’initziu, sinnat ca at a tocai a fàiri leva asuba de is profetus econòmicus chi is tzitadinus podint otènniri de cumportamentus positivus in su campu energeticu;
Usai regordat ca in s’ocassioni de sa riunioni de Donori fut nau ca su PAES est sa fìgura de su chi nci est; fait presenti ca fortzis su fotovoltàicu est giai superau e ponit in guàrdia s’Aministratzioni de sighiri custu tipu de energia; acinnat a dudas essias in s’ocassioni de su C.C. congiuntu po s’impènniu de is Cumunus. Narat ca est contràriu po totu is eventualis regolamentatzionis de su PAES contràrias  a su tzitadinu. Narat ca est in favori a su strumentu, intamis, afirmat ca no funt istètias cuinvòlgias is cumissionis e ca su Contzillu est istétiu informau a s’ùltimu momentu. Tenit dificoltadi a donai “Carta bianca” a s’Aministratzioni e duncas a votai in favori, Pregontat novas po su pranu de su traficu e sa relativa cunventzioni cun s’Universidadi;
Sìndigu decrarat ca is timòrias po is regolamentatzionis contràrias  a su tzitadinu chi lompint de is atzionis previdias de su PAES funt chentza de fundamentu poita, a s’imbressi, tocat a favoriri asuba de totu e premiai su tzitadinu po ddu portai a fàiri is interventus; po is tempus e su coinvolgimentu de is Cumissionis arrespundit afirmendi ca custa est una critica ca no acetat poita is Cumissionis funt istétias cuinvòlgias e is tempus funt istétius meda crutzus po sa matessi Aministratzioni puru poita sa Regioni at donau aviu cuncretu a s’atividadi de suportu e, duncas, de pranificatzioni, sceti a partiri de su mesi de Trèullas-Argiolas de ocannu. Afirmat ca su PAES est unu strumentu obertu e aici abarrat a su contributu de totus is cumponentis e in custu modu stigat sa minoràntzia a fàiri is propostas cosa sua alternativas e/o aciuntivas in terminis de interventus e atzionis.
Regordat ca su PAES depit èssiri presentau a sa Regioni a intru e no a pustis de su 20 de Idas.

Po cantu riguardat su pranu de su traficu, mancai no siat argumentu de oi, intamis, narat ca si aprestat a serrai sa cunventzioni cun s’Universidadi;
Cabboi si esprimit in terminis positivus meda e afirmat ca in ocassioni de su C.C. congiuntu funt istétius cuinvòlgius is àterus cumunus puru; sinnat ca custu tipu de pranificatzioni est coerenti cun is lìneas de su programa de su mandau; preannuntziat su votu favorevoli de su grupu de magioràntzia; 
Sìndigu integrat sa risposta a Usai po su chi riguardat su fotovoltàicu faendi notai ca certas bortas in su privau custu tipu de impiantu no podit cumbènniri, ma in su pùblicu s’arrexonamentu mudat.
POSTA po acabai sa votatzioni, po manu altziada, sa proposta e acertau su risultau de su votu chi sighit:

presentis 16

votantis: 11

votus a favori: n. 11

astènnius: n. 5 (Ferrari, Lepori, Meloni, Perra, Usai)

Proclamau de su Sìndigu su risultau de sa votatzioni
DELIBERAT
De aprovai in totu sa proposta de deliberatzioni de susu.

Duncas, asuba de proposta de su Sìndigu, in relatzioni a is motivus de urgèntzia giai amostaus, benit posta a votatzioni, po manu altziada, s’eseguibilidadi lestra de custu provedimentu, votatzioni a sìghiri sa de in antis si acertat identicu risultau a sa votatzioni de in antis etotu:
Proclamau de su Sìndigu su risultau de su votu
SU CONTZILLU CUMUNALI

DELIBERAT

De decrarai eseguibili luegu custa deliberatzioni a is sensus de s’art.134, ùlt. Coma, de su D.Lgs.n 267/2000.

DELIBERA DE SU CONTZILLU n.61 de su 17-12-2012 CUMUNU DE DOLIANOVA
Lìgiu, cunfìrmau e sutascritu
         Su SÍNDIGU                       Su Segretàriu Cumunali
Dr.ssa LACONI ROSANNA         Dr. UNGARO GUELFO

________________________________________________________________________

Si certificat ca còpia de sa delìbera est istétia posta in publicatzioni in s’Albu Pretòriu de custu Cumunu de su 20.12.2012 po cuindixi dìs de carrera e ca custa est istètia imbucada in d-unu esemplari a is grupus politicus cun nota prot. N.21668 de su 20-12-2012.

Dolianova, 20-12-2012

Su Segretàriu Cumunali
(Dr. UNGARO GUELFO)

Còpia cunformas po impreu aministrativu.

Dolianova,

S’ Istrutòriu Aministrativu

